
Genetik tahlillarni amalga oshirish orqali, CTLA-4 polimorfizmlarining roli 

va ahamiyatini tushunish, 1TQD rivojlanishining molekulyar mexanizmlarini 

aniqlashda muhimdir. Bu usullar yordamida kasallikni erta aniqlash va profilaktika 

strategiyalarini ishlab chiqish mumkin. Agar CTLA-4 polimorfizmlari mavjud 

bo'lsa, ular immun tizimining noto'g'ri ishlashiga sabab bo'lib, beta hujayralariga 

qarshi hujumlarni boshlashi mumkin. Shuning uchun, bu polimorfizmlar qandli 

diabetni erta aniqlash va uning rivojlanishini oldini olish uchun potentsial 

diagnostik marker sifatida ishlatilishi mumkin. 

Annotatsiya: Jigar va buyrak funksiyasi, shuningdek, yallig‘lanish 

markerlari (IL-6, TNF-α), ayniqsa surunkali kasalliklarda, masalan, qandli 

diabetda, organizmning sog‘lom holatini baholashda muhim ahamiyatga ega. Bu 

parametrlarda yuzaga kelgan o‘zgarishlar organizmdagi metabolik va immunologik 

jarayonlarning disfunktsiyasini ko‘rsatadi. So‘nggi yillarda Carthamus tinctorius 

L. o‘simligi va uning biologik faol moddalarining bu organlar va yallig‘lanish 

markerlaridagi ta’siri o‘rganilmoqda. Ushbu maqolada, Carthamus tinctorius L. 

o‘simligining jigar, buyrak funksiyasi va IL-6, TNF-α kabi yallig‘lanish 

markerlaridagi potentsial ta’siri ilmiy asoslangan natijalar yordamida tahlil 

qilinadi. 

Kalit so‘zlar: AST, ALT, MDA, SOD, IL-6, TNF-α, NF-kB signal yo‘li. 

Jigar va buyrak funksiyasi: Jigar va buyraklar organizmdagi asosiy 

metabolik va detoksifikatsiya tizimlarini tashkil etadi. Qandli diabet kabi surunkali 

kasalliklarda bu organlarning funksiyasi buzilishi mumkin, bu esa nafaqat 

metabolik disfunktsiyaga, balki yallig‘lanish va oksidlovchi stressning oshishiga 

olib keladi. 

Jigar funksiyasi: Jigar, diabet bilan bog‘liq metabolik kasalliklarda asosiy rol 

o‘ynaydi.[10] Diabet jigarni shikastlab, insulin rezistentligi va glyukoza 

metabolizmini buzadi. Jigarni baholashda, AST va ALT (alanin aminotransferaza 

va aspartat aminotransferaza), ALP (alkalen fosfataza) va bilirubin kabi 

biokimyoviy ko‘rsatkichlar yordamida uning funksiyasi aniqlanadi. Shuningdek, 

jigar hujayralaridagi oksidlovchi stress darajasi, MDA va SOD kabi antioksidant 

ko‘rsatkichlari orqali baholanadi [1]. Carthamus tinctorius L. ning faol moddalari 

flavonoidlar va polisaxaridlar jigarni oksidlovchi stressdan himoya qilishga 

yordam beradi, bu esa jigar hujayralarining tiklanishini qo‘llab-quvvatlaydi va 

ularning normal ishlashini saqlaydi. Fenolik birikmalar, masalan, klorogen kislota, 

yallig‘lanishni kamaytiradi va jigar fermentlarini normallashtiradi [2]. 

Antioksidant ko‘rsatkichlar: Malondialdegid (MDA) va superoksid dismutaza 

(SOD) darajasi: Oksidlovchi stressga qarshi himoyani o‘lchaydi. O‘simlik 

moddalari ta’siri: Flavonoidlar va polisaxaridlar jigar hujayralarini oksidlovchi 

stressdan himoya qiladi va ularning tiklanishini qo‘llab-quvvatlaydi. Fenolik 

birikmalar, masalan, klorogen kislota, yallig‘lanishni kamaytiradi va jigar 

fermentlarini normallashtiradi [3]. Buyrak funksiyasi: Diabetik nefropatiya 

buyrakning diabet bilan bog‘liq eng keng tarqalgan asorati hisoblanadi. Bu holatni 

baholashda kreatinin, qon mochevina azoti va proteinuriya kabi biokimyoviy 

ko‘rsatkichlar qo‘llaniladi. Carthamus tinctorius L. ning polisaxaridlar va 

flavonoidlar kabi moddalari buyrakda yallig‘lanishni va oksidlovchi stressni 

kamaytiradi, shuningdek, glyukoza toksikligidan himoya qiladi va buyrakning 

normal funksiyasini saqlashga yordam beradi [4]. Yallig‘lanish markerlari: IL-6 va 

TNF-α: IL-6 (Interleykin-6) va TNF-α (Tumor necrosis factor alpha) yallig‘lanish 

jarayonlarini boshqaruvchi asosiy sitokinlar bo‘lib, ular diabet, yurak-qon tomir 

kasalliklari va boshqa surunkali kasalliklarda yuqori darajada bo‘ladi. IL-6 

yallig‘lanishni boshqarishda va immun javobni kuchaytirishda muhim rol 

o‘ynaydi, TNF-α esa hujayra o‘limini va yallig‘lanish jarayonlarini 

rag‘batlantiradi.[11] Ushbu markerlar yuqori darajada bo‘lishi surunkali 

kasalliklar, masalan, artrit, yurak kasalliklari, qandli diabet va saraton bilan 

bog‘liq. Carathamus tinctorius L. ning biologik faol moddalarining IL-6 va TNF-α 

darajalariga ta’siri o‘rganilgan. Flavonoidlar (masalan, kempferol va kvercetin) va 

polisaxaridlar IL-6 va TNF-α ishlab chiqarilishini pasaytiradi, bu orqali 

yallig‘lanishni kamaytiradi.[13] Bu ta’sir NF-kB (Nuclear Factor kappa B) signal 

yo‘lini bostirish orqali amalga oshadi, chunki NF-kB yallig‘lanish mediatorlarining 

sintezini boshqaradi.[5] 

ELISA (Enzyme-Linked Immunosorbent Assay): IL-6 va TNF-α darajalarini 

qon plazmasida yoki to‘qima suyuqliklarida aniqlash uchun ishlatiladi. Real-time 

PCR: Ushbu markerlarning gen ifodalanishini baholashda qo‘llaniladi [9]. 

NF-kB signal yo‘li va uning o‘rni: NF-kB (Nuclear Factor kappa B) signal 

yo‘li organizmdagi ko‘plab fiziologik jarayonlarni, jumladan, yallig‘lanish, immun 

javob, hujayra proliferatsiyasi va apoptozni boshqaradi. NF-kBning faollashuvi 

surunkali yallig‘lanish, diabet va saraton kabi kasalliklar bilan bog‘liq bo‘lishi 

mumkin. Carthamus tinctorius L. ning moddalari NF-kB yo‘lini bloklab, 

yallig‘lanish jarayonlarini tartibga soladi va bu orqali diabetga bog‘liq bo‘lgan 

yallig‘lanishni kamaytiradi [6]. Ilmiy asoslangan natijalar: Ilmiy tadqiqotlar shuni 

ko‘rsatadiki, Carthamus tinctorius L. ning biologik faol moddalarining jigar, 

buyrak va yallig‘lanish markerlaridagi ta’siri sezilarli ijobiy natijalarni 

ko‘rsatmoqda: 

Jigar funksiyasi: Fenolik birikmalar Carthamus tinctorius L. ning tarkibida 

ALT va AST darajalarini pasaytirib, jigar shikastlanishini kamaytiradi [8]. 

Yallig‘lanish jarayoni: Polisaxaridlar IL-6 va TNF-α darajasini 20-30% 

kamaytirib, diabet bilan bog‘liq yallig‘lanishni kamaytirishga yordam beradi [7]. 

Buyrak funksiyasi: Kartamidin va izokartamidin buyrakda oksidlovchi 

stressni kamaytirib, proteinuriya darajasini sezilarli darajada tushiradi [12]. 

Xulosa: Carathamus tinctorius L. o‘simligi va uning biologik faol 

moddalarining jigar, buyrak funksiyasi va yallig‘lanish markerlariga ta’siri ilmiy 

jihatdan tasdiqlangan. Flavonoidlar va polisaxaridlar yallig‘lanishni kamaytirib, 

organlarning normal funksiyasini saqlashga yordam beradi. Bu o‘simlikning 

biologik faol moddalarining potentsial terapevtik foydalari, ayniqsa diabet va 

uning asoratlari bo‘yicha tadqiqotlar uchun katta ahamiyatga ega. Bu o‘simlikning 

klinik qo‘llanilishi va uning dori sifatida foydalanish imkoniyatlari uchun 

qo‘shimcha tadqiqotlar olib borilmoqda. 

